Vendim nr. 2, datë 12.01.2009

Kolegji i Gjykatës Kushtetuese të Republikës së Shqipërisë, i përbërë nga:

Gjergji Sauli,
Anëtar   i Gjykatës Kushtetuese

Sokol Sadushi,
Anëtar   i

“
Vitore Tusha,
Anëtare e

“
në datë 12.01.2009, mori në shqyrtim paraprak kërkesën me nr.2 Akti, që i përket:


 K Ë R K U E S :  
ALFRED PËRMANDOJAJ
O B J E K T I: 
Shfuqizimin si antikushtetues të vendimeve nr. 55, datë 24.05.2006 të Gjykatës së Rrethit Gjyqësor Lezhë; nr.79, datë 03.11.2006 të Gjykatës së Apelit Shkodër dhe nr.372, datë 27.06.2008 të Kolegjit Penal të Gjykatës së Lartë. 
Kërkuesi i është drejtuar Gjykatës Kushtetuese me kërkesë për shfuqizimin vendimeve të gjykatave të zakonshme me pretendimin se:

- Procesi i hetimit nuk është zhvilluar i plotë dhe është shmangur qëllimisht ballafaqimi me dëshmitarët e çështjes, gjë që bie ndesh me nenin 31, gërma “d” e Kushtetutës;

- Është mohuar ndreqja e të dhënave të paplota të mbledhura gjatë marrjes në pyetje të një dëshmitari, që bie ndesh me nenin 35, pika 4 e Kushtetutës.

Kolegji i Gjykatës Kushtetuese, pasi shqyrtoi kërkesën, dokumentet shoqëruese dhe bisedoi çështjen në tërësi,

V Ë R E N:
Gjykata e Rrethit Gjyqësor Lezhë, me vendimin nr.55, datë 24.05.2006 ka vendosur rrëzimin e ankimit kundër vendimit të Prokurorisë së Rrethit Lezhë “Për pushimin e hetimeve për ndjekjen penale”. 

Gjykata e Apelit Shkodër, me vendimin nr.79, datë 03.11.2006 ka vendosur lënien në fuqi të vendimit të Gjykatës së Rrethit Gjyqësor Lezhë. 

Kolegji Penal i Gjykatës së Lartë me vendimin nr.372, datë 27.06.2008 ka vendosur mospranimin e rekursit të paraqitur nga kërkuesi.

Kolegji i Gjykatës Kushtetuese konstaton se asnjë nga pretendimet e kërkuesit nuk bazohet në shkaqe që passjellin cenim të parimeve kushtetuese që e bëjnë procesin të parregullt në kuptim të nenit 42 të Kushtetutës e të nenit 6 të Konventës Evropiane për të Drejtat e Njeriut.

PËR KËTO ARSYE;
Kolegji i Gjykatës Kushtetuese të Republikës së Shqipërisë, në bazë të nenit 31/3 të ligjit nr.8577, datë 10.02.2000 “Për organizimin dhe funksionimin e Gjykatës Kushtetuese të Republikës së Shqipërisë”,

V E N D O S I:
Moskalimin e çështjes për shqyrtim në seancë plenare. 
